
Il-Pulizija 

(Sp Ian Abdilla) 
vs 

Lawrence Cilia, iben Ġuzeppi, imwieled Ħal-Għaxaq fit-2 
ta’ Ottubru, 1946, karta ta’ l-identita’ numru 845746(M) 

 
 

 
Il-Qorti, 
Rat l-akkuża kontra l-imputat talli fis-sena 2000 u fis-snin 
ta’ wara, f’dawn il-Gżejjer, b’diversi atti magħmulin fi 
żminijiet differenti, li jiksru l-istess dispozizzjoni tal-liġi u li 
ġew magħmula b’risoluzzjoni waħda: 
Appreporja ruħu billi dawwar bi profit għalih jew għal 
persuna oħra, is-somma ta’ iktar minn Lm29,500 għad-
dannu ta’ Sebastian Mifsud, Cecilia Attard, Keith Perry u 
persuni oħra, liema somma ġiet fdata jew ikkunsinnata lilu 
taħt titolu li jġib miegħu l-obbligu tar-radd tal-ħaġa jew li 
jsir użu minnha speċifikat, liema somma ġiet fdata lilu 

minħabba l-professjoni, industrija, kummerċ, kariga, jew 
servizz tiegħu. 
Il-Qorti ġiet mitluba sabiex f’każ ta’ ħtija tikkundanna lil 
Lawrence Cilia għal ħlas ta’ spejjeż li jkollhom x’jaqsmu 
mal-ħatra ta’ esperti jew periti fil-proċeduri skont l-artikolu 
533 tal-Kodiċi Kriminali. 
 
Rat in-nota tal-Avukat Ġenerali fejn ta l-kunsens tiegħu 
biex dan il-każ jiġi trattat bi proċedura sommarja. 
 
Semgħet il-provi nkluża x-xhieda ta’ l-imputat bil-
ġurament. 
 
Rat id-dokumenti eżebiti. 
 
Rat illi dan il-proċess kellu jiġi rikostruwit wara n-nirien li 
ħakmu l-Qorti fit-12 ta’ Lulju, 2004. 
 
Rat il-verbal tas-seduta tal-5 ta’ Ġunju, 2013 fejn l-imputat 
ammetta l-akkuża miġjuba kontra tiegħu. 
 
Semgħet lill-prosekuzzjoni u lill-avukat ta’ l-imputat dwar 
il-piena. 
 
Illi mill-provi prodotti jirrizulta li l-imputat iddefrawda lil 
Cecilia Attard għas-somma ta’ Lm9,751 u lil Sebastian 
Mifsud għas-somma ta’ Lm3,771. 
 
Għaldaqstant, issib lill-imputat ħati tal-akkuża miġjuba 
kontra tiegħu.  Rat l-artikoli 18, 293 u 294 tal-Kodiċi 
Kriminali u tikkundannah għal piena ta’ tmintax (18) il-
xahar priġunerija.  Fiċ-ċirkostanzi ta’ dan il-każ mhemmx 
lok għall-applikazzjoni tal-artikolu 533 tal-Kodiċi Kriminali 
billi ma tqabbdu ebda esperti fil-proċeduri. 

